
ᐱᕙᓪᓕᐊᓂᕐᒥᒃ ᐅᓂᒃᑳᓕᐅᕈᑦ ᐱᓪᓗᒋᑦ 2011-ᒥ ᓄᓇᒥ ᓱᓕᕆᐊᖑᓚᐅᖅᑐᑦ 
ᓯᕐᒥᐊᓗᐃᑦ ᐊᖏᓂᖏᑕ ᑕᐃᒫᒃᓴᐃᓐᓇᓕᓂᖏᓐᓂᒃ ᖃᐅᔨᓴᕐᓃᑦ ᑲᓇᑕᐅᑉ 

ᖁᑦᑎᑦᑐᖓᓂ 
ᓄᓇᕗᒻᒥ ᖃᐅᔨᓴᖅᑐᓕᕆᔨᒃᑯᓐᓂᑦ ᓚᐃᓴᓐᓯ# 02010011R-M 

ᓘᑦᑖᖅ ᑕᐃᕙᑦ ᐴᔭᔅ ᐊᒻᒪ ᓘᑦᑖᖅ ᔭᐃᒥᓯ ᔨᐊᖕ 
ᓄᓇᒥᒃ ᖃᐅᔨᓴᖅᑏᑦ ᑲᓇᑕᒥ 

 
ᐱᒋᐊᓐᖓᐅᑦ 
 
ᑲᑎᑦᑐᒋᑦ, ᓯᕐᒥᐊᓗᐃᑦ ᐊᒻᒪ ᐊᐅᔪᐃᑦᑐᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ ᐊᖏᓂᖅᐹᖑᕗᑦ ᓯᕐᒥᕐᓂ ᓯᓚᑖᓃᑦᑐᓂ 

ᐊᑯᑭᑦᑐᑦ ᐊᒻᒪ ᐊᓐᑖᒃᑎᒃ ᓯᕐᒥᖏᑕ ᒫᓐᓇᒃᑯᑦ, ᑕᒪᒃᑯᐊ ᖃᓄᐃᑦᑑᔾᔪᓯᖏᑦ ᐅᓂᒃᑳᓕᐅᕈᑕᐅᓯᒪᕗᑦ 
ᐃᓚᒋᔭᐅᓂᕋᖅᑕᐅᓪᓗᑎᒃ ᐱᕙᓪᓕᐅᑎᓂᖃᕐᓂᖅᐹᓄᑦ ᓯᓚᕐᔪᐊᓕᒫᕐᒥ ᐃᒪᕕᐅᑉ ᖁᕝᕙᐸᓪᓕᐊᓂᖓᓄᑦ (ᒑᑦᓄ 

ᐊᓯᖏᓪᓗ, 2011), ᑕᒪᓐᓇ ᐊᓯᒃᑲᓐᓂᖏᓐᓂᒃ ᐊᑦᑐᖅᓯᓂᖃᕐᓂᐊᕐᒥᔪᖅ ᐃᒪᕐᒥᐅᑕᐃᑦ ᐆᒪᔪᐃᑦ ᓄᖅᑭᐅᕐᕕᖏᓐᓂᒃ 
ᐊᒻᒪ ᐃᑭᐅᑉ ᐃᖏᕐᕋᓂᕐᓂᖓᓂᒃ. ᐆᑦᑐᖅᓯᖃᑦᑕᕐᓂᖅ ᓯᕐᒥᐊᓗᐃᑦ ᐊᖏᓂᖏᑕ ᑕᐃᒫᒃᓴᐃᓐᓇᓕᓂᖏᓐᓂᒃ 
ᐅᓪᓗᒥᒧᑦ ᓴᖅᑭᕈᑕᐅᕗᖅ ᓱᑲᓕᐅᒥᓂᖓᓂᒃ ᓯᕐᒥᐅᑉ ᐃᓚᓐᖓᐸᓪᓕᐊᓂᖓᑕ ᑕᐃᒪᐃᑎᑕᐅᔫᑉ ᒫᓐᓇᒫᒃᑯᑦ ᓯᓚᐅᑉ 
ᐅᖅᑰᓯᕙᓪᓕᐊᓂᖓᓄᑦ, ᐱᓗᐊᖅᑐᒥᒃ ᑕᐃᒪᓐᖓᑦ ᕿᑎᖏᓐᓂᓂᑦ 1980-ᒐᓚᐃᑦ. ᐱᓇᓱᐊᒐᐃᑦ ᑖᒃᓱᒨᓇ 

ᖃᐅᔨᓴᕐᓂᒃᑯᑦ ᑲᔪᓯᑎᑦᑎᓇᓱᐊᕐᓂᐅᕗᑦ ᑕᒪᒃᑯᓂᒃ ᐊᑯᓂᐅᔪᒥ ᐆᑦᑐᖅᓯᖃᑦᑕᕈᑎᓂᒃ ᓯᕐᒥᐊᓗᐃᑦ ᐊᖏᓂᖏᑕ 

ᑕᐃᒫᒃᓴᐃᓐᓇᓕᓂᖏᓐᓂᒃ ᐊᒻᒪ ᓱᕈᕐᓇᖅᑐᓂᒃ ᑎᓴᒪᓂᑦ ᐃᓂᒋᔭᓂᑦ ᓇᒥᑐᐃᓐᓇᖅ ᑲᓇᑕᐅᑉ ᖁᑦᑎᑦᑐᒥ 

ᐅᑭᐅᖅᑕᖅᑐᖓᓂ ᖃᐅᔨᓴᖅᐸᓪᓕᐊᓇᓱᐊᖅᑐᒋᑦ ᓱᑲᑦᑐᑎᒃ ᐊᕙᑎᒥ ᐊᓯᕈᖅᐸᓪᓕᐊᔪᑦ ᓇᒥᑐᐃᓐᓇᖅ ᑕᒫᓂ 

ᓄᓇᒥ. 
 
ᖃᐅᔨᔭᐅᔪᑦ ᐅᐱᕐᖓᑦᓵᒥᑦ 2011-ᒥᑦ 
 
ᓯᕐᒥᐊᓗᐃᑦ ᐊᖏᓂᖏᑕ ᑕᐃᒫᒃᓴᐃᓐᓇᓕᓂᖏᓐᓂᒃ ᐆᑦᑐᖅᓯᖃᑦᑕᕐᓂᖅ 
ᑕᒪᐃᑕ ᐊᖏᓂᖏᑕ ᑕᐃᒫᒃᓴᐃᓐᓇᓕᓂᖏᓐᓂᒃ ᐆᑦᑐᖅᓯᖃᑦᑕᕐᓃᑦ ᐅᑯᓇᓂ ᐅᖅᓱᕆᐊᒃ, ᒪᐃᒐᓐ, ᐋᒐᓯᔅ, ᐊᒻᒪ 

ᑕᓪᓗᕈᑦ ᐊᐅᓱᐃᑦᑐᓂᒃ, ᐊᒻᒪ ᐊᐅᓱᐃᑦᑑᑉ ᓯᕐᒥᐊᓗᐊᓂᒃ (ᑕᑯᑎᑦᑎᔾᔪᑦ 1) ᑲᔪᓯᑦᑎᐊᖅᑐᑎᒃ ᐱᓕᕆᐊᖑᓚᐅᖅᐳᑦ. 
ᑲᑎᖅᓱᒐᐃᑦ ᑲᑎᖅᓱᖅᑕᐅᓚᐅᖅᑐᑦ 2011-ᒥ ᐱᑕᖃᕈᑕᐅᕗᑦ ᐊᖏᓂᖏᑕ ᑕᐃᒫᒃᓴᐃᓐᓇᓕᓂᖏᓐᓂᑦ 
ᖃᐅᔨᔭᐅᔪᓂᒃ ᑎᑭᐅᒪᔪᓂᒃ ᓰᑏᕝᕙ 2010-ᒧᑦ. ᖃᐅᔨᔭᐅᔪᑦ ᓯᕐᒥᐊᓗᐃᑦ ᐊᖏᓂᖏᑕ ᑕᐃᒫᒃᓴᐃᓐᓇᓕᓂᖏᓐᓂᒃ 
ᖃᐅᔨᓴᖃᑦᑕᕐᓂᕐᒥᑦ ᖃᐅᔨᒪᓇᕈᑕᐅᕗᑦ ᒪᐃᒐᓐ, ᐋᒐᓯᔅ, ᐊᒻᒪ ᑕᓪᓗᕈᑦ ᐊᐅᓱᐃᑦᑐᑦ ᐊᖏᓂᖏᑦ 
ᐃᓚᓐᖓᓚᐅᕐᓂᖏᓐᓂᒃ ᐊᖏᓂᖅᓴᒐᓛᓂᒃ ᐊᑯᓂᐅᔪᒥ ᐃᓚᓐᖓᕐᓂᕆᖃᑦᑕᖅᓯᒪᔭᖏᓐᓂᑦ. ᐅᖅᓱᕆᐊᒃ ᑭᓯᐊᓂ 

ᑐᓪᓕᐅᓚᐅᖅᑐᖅ ᐃᓚᓐᖓᓂᖅᐹᓂ (ᓯᕗᓪᓕᖅᐹᖑᓚᐅᖅᓯᒪᔪᖅ 2007-ᒥ) ᑕᓪᓕᒪᐃᕋᖅᑎᑲᓴᑦᑐᒥᒃ 
ᐊᖏᓂᖅᓴᐅᑎᒋᔪᒥᒃ ᓴᓂᐊᓂ ᐊᑯᓂᐅᔪᒥ ᐃᓚᓐᖓᕐᓂᐅᑉ ᐊᖏᑎᒋᓂᕆᒐᔪᑦᑕᖓᑕ. 
 
ᖃᖓᑦᑕᖅᑎᑕᐅᓯᒪᔪᒃᑯᑦ ᓇᓗᓇᐃᖅᓯᓂᖅ ᖃᓛᒍᑦ ᑕᓪᓗᕈᑎᐅᑉ ᐊᐅᓱᐃᑦᑐᖓᑕ 
ᓄᓇᒥ ᖃᐅᔨᓴᖃᑦᑕᕐᓂᖅ ᐃᓚᖃᖅᑐᖅ ᒪᑯᓂᖓ ᐊᐅᓚᔾᔭᐸᓪᓕᐊᓂᕐᒥᒃ ᖃᐅᔨᓴᐅᑦ, ᓄᓇᒥᒃ ᑖᒻᒧᖔᕆᓲᖅ 

ᐊᑭᐊᑎᑦᑎᔾᔪᑦ, ᓵᑦᑐᖅ ᓯᕐᒥᕐᒥᑦ ᓴᐅᓈᖅ, ᐊᒻᒪ ᐊᐳᑎᒥ ᐃᓯᖅᓴᐃᑦ ᐱᓕᕆᐊᖑᓚᐅᖅᐳᑦ ᐊᑕᐅᓯᐅᓐᖏᑦᑐᒃᑯᑦ 
ᑐᑭᖓᔪᒃᑯᑦ ᑕᓪᓗᕈᑎᐅᑉ ᐊᐅᓱᐃᑦᑐᖓᒍᑦ. ᐊᑦᑕᐅᑦᑎᒃᑯᑦ ᖃᖓᑕᓲᒃᑯᑦ ᖁᓚᐅᑦᑎᖃᑦᑕᓚᐅᖅᐳᑦ ᑎᓐᒫᖕᒥ 

ᓴᓇᑐᔭᕆᐊᑐᔪᓄᑦ ᐃᓕᓐᓂᐊᕕᔾᔪᐊᕐᒥᐅᑦ ᐊᒻᒪ ᓈᓴ (NASA) ᐅᓯᓪᓗᑎᒃ ᑕᒪᐅᔪᓂᒃ ᖃᐅᒪᒨᖅᑐᓂᒃ ᐊᒻᒪ 

ᐊᑭᐊᑎᑦᑎᔾᔪᑎᓂᒃ ᖁᕝᕙᓯᓐᓂᕐᒥᒃ ᖃᐅᔨᓴᐅᑎᓂᒃ. ᖃᐅᔨᔭᐅᔪᑦ ᑖᒃᓱᒪᓐᖓᑦ ᐱᓕᕆᓂᕐᒥᑦ ᐊᑑᑎᖃᖅᐳᑦ 
ᐱᓪᓚᕆᓪᓚᑖᕐᓗᓂ ᐊᑐᖅᑕᐅᔪᓐᓇᕐᓂᖏᓐᓄᑦ ᖃᖓᑦᑕᖅᑎᑕᐅᓯᒪᔪᑦ ᖃᐅᔨᓴᖅᐸᓪᓕᐊᔾᔪᑕᐅᓪᓗᑎᒃ 
ᐊᓯᕈᕐᓂᖏᓐᓂᒃ ᐊᐅᓱᐃᑦᑐᑦ ᐊᒻᒪ ᓯᕐᒥᐊᓗᐃᑦ ᑲᓇᑕᐅᑉ ᐅᑭᐅᖅᑕᖅᑐᖓᓂ. 



 
ᐱᓕᕆᐊᖑᔪᒪᔪᑦ 2012-ᒥ 
 
ᓱᓇᑐᐃᓐᓇᕐᓂᒃ ᖃᐅᔨᓴᕐᓂᒃᑯᑦ ᐆᑦᑐᖅᓯᖃᑦᑕᕐᓂᖅ 
ᑲᔪᓯᑎᑦᑎᓇᓱᐊᕈᒪᕗᒍᑦ ᓯᕐᒥᐊᓗᐃᑦ ᐊᖏᓂᖏᑕ ᑕᐃᒫᒃᓴᐃᓐᓇᓕᓂᖏᓐᓂᒃ ᐆᑦᑐᖅᓯᖃᑦᑕᕐᓂᕐᒥᒃ ᖁᓛᒍᑦ ᐅᑯᐊ 

ᑕᓪᓗᕈᑦ, ᐋᒐᓯᔅ, ᒪᐃᒐᓐ, ᐊᒻᒪ ᐅᖅᓱᕆᐊᒃ ᐊᐅᓱᐃᑦᑐᑦ, ᐊᒻᒪ ᐊᐅᓱᐃᑦᑑᑉ ᓯᕐᒥᐊᓗᐊ. ᐊᓯᒃᑲᓐᓂᖏᑦ 
ᐱᓕᕆᐊᖑᔪᑦ ᑕᓪᓗᕈᑎᐅᑉ ᐊᐅᓱᐃᑦᑐᖓᓂ ᐃᓚᖃᕐᓂᐊᖅᑐᑦ ᖃᖓᑕᓲᒃᑯᑦ ᖁᓛᒎᖃᑦᑕᓂᕐᒥᒃ ᐊᐅᓱᐃᑦᑑᑉ ᐊᒻᒪ 

ᐃᓕᖓᔪᓂᒃ ᐆᑦᑐᖅᓯᖃᑦᑕᕐᓂᕐᒥᒃ ᓄᓇᒥ. ᐱᒻᒪᕆᓐᓂᒃ ᐊᓯᕈᕐᓂᖃᓐᖏᓚᑦ ᐱᓕᕆᐊᒃᓴᐃᑦ ᐸᕐᓇᑕᐅᓯᒪᔪᑦ 2012-
ᒧᑦ ᓴᓂᐊᓐᓂ ᓱᓕᕆᐊᒃᓴᐃᑦ ᐱᓕᕆᐊᖑᓚᐅᖅᑐᑦ 2011-ᒥ. 
 
ᐊᐅᓚᔾᔪᑎᑦ 
ᐃᖏᕐᕋᔾᔪᑎᑦ ᓄᓇᒥ ᐃᓂᒋᔭᓄᑦ ᐱᑕᖃᖅᑎᑕᐅᓂᐊᖅᑐᑦ ᐅᑭᐅᖅᑕᖅᑐᒥ ᖃᐅᔨᓴᖅᑐᓂᒃ ᐃᑲᔪᕈᑎᒃᑯᑦ. ᑕᒪᐃᑕ 

ᓱᓕᕆᐊᖑᔪᑦ ᐃᓂᒋᔭᒥ ᐱᓕᕆᐊᖑᓂᐊᖅᑐᑦ ᑕᐅᓃᖓᓐᓇᖅᑐᓂᑦ ᐃᓪᓗᕋᓛᓂᑦ ᐱᑕᖃᖅᑐᓂᑦ ᒪᐃᒐᓐ ᐊᒻᒪ 

ᐅᖅᓱᕆᐊᒃ ᐊᐅᓱᐃᑦᑑᓐᓂ, ᑐᐱᕐᓂᑦ ᐋᒐᓯᔅ ᐊᒻᒪ ᑕᓪᓗᕈᑦ ᐊᐅᓱᐃᑦᑑᓐᓂ, ᐊᒻᒪ ᑯᐊᐸᒃᑯᑦ ᓯᓂᒃᑕᕐᕕᖓᓐᓂᑦ 
ᐊᐅᓱᐃᑦᑐᕐᒦᓐᓂᕐᒥ. ᐃᖏᕐᕋᔾᔪᑎᖃᕐᓂᐊᖅᑐᑦ ᐊᑐᓂᑦ ᐃᓂᒋᔭᓂ ᓯᑭᑑᓂᒃ. 
 
 
 
 
 
 

 

 

 

 

 

 

 

 

 

 

 

 

 

ᑕᑯᑎᑦᑎᔾᔪᑦ 1. ᐃᓂᖏᑦ ᓯᕐᒥᐊᓗᐃᑦ ᐊᖏᓂᖏᑕ ᑕᐃᒫᒃᓴᐃᓐᓇᓕᓂᖏᓐᓂᒃ ᖃᐅᔨᓴᕐᕕᐅᔪᑦ ᖁᑦᑎᒃᑐᕐᒥᐅᑦ 

ᕿᑭᖅᑕᖏᓐᓂ. 


